
109. 110. sal.
Salmai girje.



20 Lekkus dat balka muo vuosstaičuoǯǯoidam ald hærrast,
ja sin ald, guđek bahaid sardnuk muo sielo vuosstai.

21 Ja don, hærra hærra, bælošt don muo du namad
ditti; go du vaimolađesvuotta stuores læ, de gajo
don muo.

22 Dastgo varnotæbme læm ja vaivan, ja muo
vaibmo læ raigeduvvum sistam.

23 Nuftgo suoivan, mi javkkamen læ, dokko manam;
erit vuojetuvum nuftgo rasselokko. Sal. 102, 12.


24 Čibbek must suibbuk borakættaivuođa ditti, ja
muo oaǯǯe buoidetaǥa nokkamen læ.

25 Bilkkosagjen sigjidi šaddam læm; si oidnek muo
ja oividæsek si sluvggek. 
Sal. 22, 8.


26 Væket muo, hærračam, muo Ibmelam, bæste
muo du vaimolađesvuođa mield;

27 ja adde sin dovddat, atte dat læ du giettat, atte
don, hærra, dam dakkik. 
Sal. 59, 14.


28 Go si garrodek, de buristsivned don; go si
čuoǯǯelek, de hæppanekkusek si, mutto illodekkus du
balvvalægje!

29 Garvotekkusek muo vuosstaičuoǯǯok aldsesek
hæppanæme, ja gofčusek si ječaidæsek sin hæppadin
nuftgo biftasin. 
Sal. 35, 26.


30 Maidnot aigom hærra saggarak muo njalminam,
ja ædnagi gaskast su gittet aigom. 
Sal. 22, 23.


31 Dastgo vaivan olbmu olgiš gieđa bæld son
čuoǯǯo sist (su) bæsstet, guđek dubmimen læk su sielo. 
Sal. 16, 8.





110. Salma.




David sardno Messias birra, atte gonagassan son čokkamen
læ Ibmel olgiš gieđa bæld, dassači go buok su vašalaǯak
su vuollai bigjujuvvujek, basse olbmuk sust læk, guđek ævtomielalaš
su gullolašvuođa sist balvvalek, aǥalaš pappavuotta
sust læ, 1–4; su vuosstaičuoǯǯomættos famoines vuoitta ja
ædnami časske son buok su vašalaǯaides dam vides ædnam
mietta, 5–7.

